
BO-AR POYOA COMRUP
MUNG KO'1

PIER

Ponuai Cua-Rowang

1 Pier, monih todi-todai Yang Jésu Krist, poyoa
to du monih hi polih-rowah, la du monih do
hodiu atah ploi-logar phun, corlah-corlop lam
du car Pontu, Galati, Kapadds, Asi song Bithini,

2 du monih hi Yang P6 Longi la Ama thou
dolhou song polih-rowah, du monih hi Yang
Bonga Socih-Sri nga posocih-sri t6 pang-duh
Yang Jésu Krist song hi po-onah lam ponuai
srah drah P6.

Yong lokou ponual anit-broi-soh song ponuail
ring-longai 'bro hi potol 16 to buol adoi-ai!

Ponuai Gonum-Cang

3 Moyom-poglong Yang P6 Longi, Ama Yang
buol gudroi la Yang Jésu Krist. Koyoa
hotai-hotian anit-ronam dolah-dolai P6, buol
gudroi hi dih apui borhou t6 hi sa ponuai
gonum-cang hodit, gonum to brua Yang Jésu
Krist hodiu w0 mung ponual motai,

4 song do-léng sa phiim-kosai 'buh roh-rui,
'buh sou-brot, song 'buh thu-jruh, hd pioh lam
du tal longi to buol adoi-ai,

51la du monih gonum to ponual pang-tui hd
grap-grong koyoa gonap-gonuar Yang P6 Longi,
t6 hii d6-ma ponual anit dong-poklah P6 hi

pioh 10ih, la ponuai rou hii rang-tobia lam
tu-horoi lui-dut.

6 Soh-sai bé mung ponuai nun, yah lai tu ni
buol adoi-ai do kong ponual podi-podoa
donuh-dona lam sa-sit suci tokrah 16 ponuai
polong gleh-glar.

7 Brua-phun togrd ponual polong gleh-glar
nun la t6 long-cruh ponuail pang-tui buol
adoi-ai, la phon cok-mang rolau to muh — yah
muh la phon rou roh-rui bloh kung pal kong
long-cruh lam apui, — t6 buol adoi-ai rou hu
moyom-ronam, mang-kocra, song prong-mang
tu Yang Jésu Krist tobia truh.

8 P6 la_Potau buol adoi-ai 'bu 'buh bloh
duh-ronam, la P6 tu ni buol adoi-ai ka pap
mota bloh sodau pang-duh, song soh-sai lam
ponuai sch-sai mang-kocra 'buh rogoi dom
jiong.

9 Koyoa buol adoi-ai d6-ma hd phun-hojing
ponuail pang-tui, la ponuai dong-poklah
bonga-joa droi.

Ponuai Dong-Poklah Hii Broi Pothou Dolhou

10 Ming ponuai dong-poklah nin, du monih
gonuar-hwor hi co-duah, sonitng-bongoan
ni-nun, song hi dom hwdor dolhou mung
ponuai anit-broi-soh hii pioh loih to buol
adoi-ai.

11 Bonga Socih-Sri P6 Krist do lam buol guniu
hi broi to buol guniu thou loh-lang, tu buol
gunu co-duah t6 thou koyoa ponuai loi song
lam tu-horoi loi, t6 dom broi thou dolhou
mung ponuai podi-podoa gleh-glar bloh P6

Krist pal kong, kung you mung ponuai
mang-kocra rou truh hodoi nun.

12 Du monih gonuar-hwor nin hi rang-tobia
broi thou lai buol gufiu 'buh duh brua to
rup-phun droi, bloh duh brua buol adoi-ai.
Nun la togrd ponuai horoi ni du monih
poto-akhan Ponuai-Siam hi poto-akhan to
buol adoi-ai, lam gonap-gonuar Yang Bonga
Socih-Sri, la P6 mung ngo longi podar trun.
Nun la togrd ponuai bloh rup-phun du monih
godruh kung lokou-khiang hi co 'buh.

Poto-Kokoi Hodiu Socih-Sri

13 You nun, buol adoi-ai rocang bé hotai-ako,
thou ting-korhia bé, dai ponuai gonim-cang
wil-t6]l lam ponual anit-broi-soh rou hi broi to
adoi-ai lam tu Yang Jésu Krist tobia po'buh.

14You du monih ana thou pang-bobah, buol
adoi-ai juoi nga tui du ponuai ham-khiang
glai-sonoh dolhou throi, tu buol adoi-ai ka thou
hogé mung Yang.

15 Bloh, you P6 hi iou buol adoi-ai la
socih-sri, nin buol adoi-ai kung pal socih-sri
lam abih togrd brua-nga ponuai-dom droi.

16 Koyoa hu ponuail wa: “Buol guhd pal
soc¢ih-sri, koyoa Kou la so¢ih-sri.” *

17Yah buol adoi-ai angan P6 'buh poklah-kroi
monih loi, cahrofia yau arang tui brua buol
gunu nga, la Ama, ni'n ma bé hotai-hotian
duh-huoi bloh hedit lam tu-horoi do sodang ni.

* 1:16 1:16 Lebi 19:2.

18 Koyoa buol adoi-ai thou lai, 'buh iou
gonum to du phon somar roh-rui, you pria
halai mwh bloh bugl adoi-ai hd torbuh klah rai
hoditu 'buh kwo-mang hoge mung koi-ko
pang-yau droi luoi wo,

19 bloh la gonum to drah cok-mang P6 Krist,
you drah Abo Ana 'buh nam-loka, 'buh nal soq,

20 hd nga-nin dolhou to tu crong-tobia
longi-tosi tonah-roya, song koyoa buol adoi-ai
bloh hi rang-tobia lam tu-horoi lui-dut ni.

21 Gonum to P6 bloh buol adoi-ai pang-tui
lam Yang P6 Longi, la Potau hii nga to P6 hodia
w0 mung ponual motai, song broi to P6 ponuai
mang-kocra, t6 buol adoi-ai dau kojap ponuai
pang-tui song ponuail gonum-cang lam anih
Yang P6 Longi.

22 Gonum to brua pang-duh ponuai-topa,
buol adoi-ai hi nga posocih-goh bonga-joa droi
t6 hd ponual uon-ronam adoi-ai song
hotai-hotian topa-tope. Buol adoi-ai pal
udn-ronam gou bé song abih hotai-hotian.

23 Buol adoi-ai hi dih apui borhou, 'buh icu
gonum to gar-pojeh 'budn bru-lohia, bloh
gonum to gar-pajeh 'buh tu loi bru-lohia, nin
la gonum to ponuai hodit mit-mit song
pran-kaojap Yang P6 Longi.

24 Koyoa,

“Abih togro joi drah-rolo mohio you ro,

Song togro ponual mang-kocra iu mohic you
bonga ro.

R@ thu, bonga jruh,

25 Bloh ponuai Yang do mit rai podo rai.” +
Ponual ntn la Ponuai-Siam hu poto-akhan to
buol adoi-ai.

2

Yang Jésu Krist La Potou Akiang Sang

1You nun, buol adoi-ai kla luoi bé abih togro
ponuai mosak-joha, ponuai 16r pong-gola,
hotai-hotian mothi-16t, ponuai oan-mobai,
song togro ponual borloi-sodia ya-bodah.

2 Bloh mohau-duah bé ia tosou goh-socih la
Ponuai Yang, you du ana monga porpa dih
apui, t6 gonum to nin buol adoi-ai hi prong
togo bloh d6-ma ponuai anit dong-poklah,

3 yah buol adoi-ai hi tiam thou Yang la
joman-siam.

4 Buol adoi-ai truh bé jé P6 la boh potou
hodit, kadong joi ana monih kla luoi, bloh hii
Yang P6 Longi polih-rowah song co la
cok-mang.

5 Buol adoi-ai mohi¢ you du boh potou
hodit, hi Yang P6 Longi angui t6 bo-nga sang
gah bonga, song gonum to Yang Jésu Krist bloh
nga gonuar-brua monih gonuar poya phon
duh-dolbat socih-sri, t6 poya phdon cé-poyor
duh-dolbat gah bonga, siam hotai Yang P6
Longi.

6 Koyoa Bdn Bo-ar Soéih-Sri wa:

“Ni, Kou dau to Sién sa boh potou,

T 1:25 1:25 Esai 40:6-8.

Sa boh potou akiang sang, hd polih-rowah
song cok-mang;

Song monih loi pang-tui potou nun rou 'buh
pal molou alah.” *

7You nun, song buol adoi-ai la du monih hi
hotai-hotian pang-tui, ni'n P6 la cok-mang bia;
bloh song du monih 'buh pang-tui, nun:

“Boh potou hi kadong monih khoh bo-nga
sang kla luoi,

Hi tobia jiong potou akiang sang,” t

8song la

“Boh potou nga to soneé tokai,

Sa boh potou nga to sone lobuh.” #

Buol gurniu sone lobuh koyoa 'buh
pang-romia nga tui Ponuai Yang, song ponual
nun hd nga-nin to buol gunu bojo.

9 Bloh buol adoi-ai la joi-potian hi
polih-rowah, la gonuar-brua monih gonuar
poya phon duh-dolbat sang potau, la buol lang
socih-sri, la buol lang hu pioh kroi to Yang P6
Longi, t6 buol adoi-ai poto-akhan togro brua
crih-Crai P6, la P6 hi icu buol adoi-ai tobia klah
mung anih konam-mosrt, t6 toma lam anih
sordah-kocra crih-kroi P6.

10 Dolhou throi buol adoi-ai 'buh iot la sa
buol lang, bloh tu ni la buol lang Yang P6

Longi; dolhou throi 'buh hi anit-ronam, bloh
td ni hd anit-ronam.

Hodiu To Yang P6 Longi

* 2:6 2:6 Fsai 28:16. T 2:7 2:7 Padih Adoh Moyom 118:22.
t 2:8 2:8 Esai 8:14,15.

11 O buol adoi-ai uén-ronam, buol adoi-ai you
monih thuai ¢rih, monih do sodang, dolha
poto-kokoi buol adoi-ai pal pleh atah mung
togro ponual ham-khiang gah rup-phap
drah-rolo, la ponuail tamdra-wag song bonga-joa.

12 pal hodiu topa-siam tokrah buol lang agah,
t6 yah buol guiiu hi dom borloi-sodia buol
adoi-ai you la du monih masak-joha, hi 'buh
togro brua siam buol adoi-ai nga, nin truh
horoi Yang cua-rowang, buol gufiu rou
moyom-poglong Yang P6 Longi.

Brua-Phun Song Du Gonudr Apan-Ako Ia-Logar

13 Koyoa Yang, pang-duh bé togrd
gonuar-adat koyoa joi ana monih nga tobia,
halai song potau you la monih hi gonuar glong
rolau abih,

14 halai song du kwang apan-ako du car lam
logar, la du monih hid potau podar truh t6 nga
glai du monih nga ponuai magsak-joha song
moyom-ronam du monih nga ponuai siam.

15 Koyoa hotai-khiang Yang P6 Longi la buol
adoi-ai nga bé ponuai siam t6 kodro kodong
kang du monih borngul-gola 'buh t6l ponuai
wong thou.

16 La du holun-hola Yang P6 Longi, buol
adoi-ai hodiu bé you du monih ako-lohuai
tokai-lonang, bloh juci angui ponual ako-lohuai
tokai-lonang nun nga khan dorning acing du
brua mosak-joha.

17 Co prong-mang bé to togre monih,
udn-ronam to buol adoi-ai lam ponual pang-tui,

duh-huoi Yang P6 Longi, o prong-mang to
potau.

Hoditu bom Tui Kroh Yang Jésu Krist

18 0 du monih la holun-hola, buol adoi-ai
pang-bobah nga tui bé monih p6 droi song abih
hotai-hotian duh-huoi, 'buh iotu min song du
monih p6é longuh-longui, siam hotai-hotian,
bloh kung gam song du monih p6
kodong-mosak roi.

19 Yah koyoa kran-thou Yang P6 Longi bloh
buol adoi-ai pal kong-onong ponuai podi-podoa
gleh-glar lam ponual 'buh ring-topa, nun la sa
ponuai longai-potuah.

20 Koyoa yah buol adoi-ai nga ponuai
mosak-joha bloh kodong arang glih-pong song
buol adoi-ai kong a-un, nun hi hoge pal
yeh-droi roi? Bloh yah buol adoi-ai nga brua
siam bloh pal kong ponuai podi-podoa gleh-glar,
nun la sa ponual anit to anau Yang P6 Longi.

21 Buol adoi-ai hi iou rowah t6 hodiu you
nun. Koyoa P6 Krist kung hi kong podi-podoa
gleh-glar to buol adoi-ai, luoi wo to buol
adoi-ai sa kroh sordah, t6 buol adoi-ai dom tui
nal tokai P6.

22 “P6 'buh tu loi nga glai sung,

Lam kang P96, 'buh duah hi sa ponual 1ot 'bor
loi.” §

23 TU kodong pocé-potrah, P6 'buh
poceé-potrah wa; tu kong podi-podoa gleh-glar,
P6 'buh khom-pohuoi, bloh ku jao rup-phtn
droi to P6 cahrofa ring-topa.

§ 2:22 2:22 Esai 53:9.

24 Pg gui-anong glai-sonoh buol gudroi lam
rup-phap P6 to ngo koyou pokal, t6 buol gudroi
motai song gah glai-sonoh bloh hodiu to
ponuai ring-topa. Gonum to du nam-loka P6
kong bloh buol adoi-ai hi posoé-posaih.

25 Koyoa buol adoi-ai mohid you abo nau asu
o-nrah, bloh ni hi gai morai wd song P6 Glang
Abo, P6 Co-gar bonga-joa buol adoi-ai.

3

Brua-Phun Soditu Posang

1 Kung you nun roi, 0 du monih la sodiu,
pang-duh bé posang droi, t6 yah hi monih
posang loi 'buh pang-tui Ponuai Yang, bloh
koyoa rai hodit monih sodiu, buol guriu hu
posolih song tobia jiong monih pang-tui Yang,
bloh 'buh cang pal angui truh ponuai dom,

2 koyoa buol gufiu hi 'buh ponuai socih-topa
song ponuai pang-duh lam rai hodit buol
adoi-ai.

3 Juoi tui-duah brua nga mokru gah agah, you
cau pa 'bu, buh muh kosuan, cu khan-ao
mang-pria,

4 bloh tui-duah bé brua nga mokru to ana
monih gah dorlam, bodou-tordot song sa
ponual mokru 'buh lui lohia, la hotai-bonga
longuh-longui song kadong-longai. Nun la
ponuai cok-mang to anau Yang P6 Longi.

5 Koyoa du monih komoi socih-sri rai yau, du
monih pioh hotai-hotian cang-gonum lam Yang
P6 Longi song pang-duh posang droi, kung
hodiu you nun.

6 Mohid you Sara hi pang-bobah Abraham,
song iou Abraham la p6 droi. Buol adoi-ai rou
tobia jiong du ana komoi mo Sara yah buol
adoi-ai ki mit-mit nga ponuai iou ponuai siam,
song 'buh luoi ponual hoge nga to droi huol
ko-u.

7 Buol adoi-ai la du monih posang king you
nun roi. Lam rai hodit sodiu posang, buol
adoi-ai pal wong lai monih komoi la joi 'buh
khang-pran, nun pal rang-tobia bé hotai-hotian
¢o prong-mang buol guriu, koyoa buol guniu rou
gam song buol adoi-ai d6-1éng ponuai hodit la
ponual anit-broi-soh Yang broi. Nga you nun,
ponuai iou-lai buol adoi-ai rou 'buh kodong
pokoi-Cokha.

Kong Podi-Podoa Gleh-Glar Koyoa Nga Brua
Siam

8 Hodoi lui, abih buol adoi-ai pal hi sa
hotai-soning song gou, anit-wong bé to gou,
uon-ronam gou you adoi-ai, hii hotai-hotian
longuh-siam song po-oneh rup.

9 Juoi ma ponuai mosak-joha bo-yar ponual
mosak-joha, juoi ma ponuail poce-potrah
bo-yar ponuai poceé-potrah; bloh torblo wa, pal
lokou broi ponuai longai-potuah, koyoa buol
adoi-ai hi Yang P6 Longi iou-rowah t6 nga
ponuai nun, t6 buol adoi-ai d6-1éng ponuai
longai-potuah.

10 Koyoa,

“Arang soi khiang ronam ponuai hodid,

Song 'buh du horoi siam mokru,

Nun pal gar-romia kang dolah,

Juoi dom ponuai mosak-joha song ponuai
blo 10T;

11 pal pleh ponuai mosak-joha, nga ponuai
siam,

Tui duah ponual ring-longai bloh pogui tui.

12 Koyoa mota Yang co so'buai monih
ring-topa,

Tonia P6 pang-mchtt ponuai iou-lai buol
gunu.

Bloh 'b0 mota Yang tamdra-wo song monih
ngd ponuai mosak-joha.” *

13 Yah buol adoi-ai abih hotai-hotian nga
ponuai siam, nin hd arang soi nga joha to buol
adoi-ai?

14 Bloh yah buol adoi-ai pal kong ponual
podi-podoa gleh-glar koyoa hodiu ring-topa,
nun buol adoi-ai hu longai-potuah bia. Juoi
huoi ponuai buol guiiu huoi, song kung juoi
sonung ko-u.

15 Bloh moyom-poglong bé P6 Krist, la Yang,
nga P6 Socih-Sri lam hotai-hotian droi. Mit-mit
rocang 1oih t6 dom posodoé wad song togrd
monih tonia pokal ming ponual gonum-cang
lam buol adoi-ai, bloh pal nga ponual nin song
hotai-hotian longuh-siam song duh huoi.

16 TU kodong arang dom borloi-sodia, buol
adoi-ai pal gar-romia hotai-hotian droi topa
siam, t6 du monih dom potat-borloi buol
adoi-ai koyoa buol adoi-ai hodiu topa siam lam
PO Krist, rou pal molou alah.

* 3:12 3:12 Podik Adoh Moyom 34:12-16.

17 Koyoa yah la hotai-khiang Yang P6 Longi,
nun nga ponuai siam bloh kong podi-podoa
gleh-glar, la siam rolau nga ponuail mosak-jcha
bloh kong podi-podoa gleh-glar.

18 Rup-phun P6 Krist kung koyoa glai-sonoh
kong motai sa amang tdl abih, la P6 ring-topa
kong motai ala to du monih 'buh ring-topa, t6
ba buol gudroi truh séng Yang P6 Longi. P6 hi
kong motai po-onah gah rup-phap drah-rolo,
bloh hi hodiu po-onah gah hotai-bonga.

19 Koyoa hotai-bonga nin, P6 hii nau
poto-akhan to du hotai-bonga kodong jam-kra,

20 ]a du monih rai yau 'buh pang-duh Yang P6
Longi, tu P6 kong a-in do cang lam rai Noe,
lam lui tu-horoi aho hii pong. Lam aho min hi
sa-sit monih soh, abih-tih la tolpan arang, hi
dong klah mung ia.

21Ta nun kung mohio you adat 'baptem horoi
ni dong poklah buol adoi-ai; adat 'baptem 'buh
iou la ponual sua prah sou-sonoh klah mung
rup-phap, bloh la ponuai lokou-poguan song
Yang P6 Longl mung sa hotai-hotian
socih-siam, gonum to ponuail hodit wo Yang
Jésu Krist,

22]a P6 hi di to ngo longi, ni do guh to gah
honua Yang P6 Longi, anih du monih godruh,
du p6 hi gonuar, song abih du gonuar-pran
pang-duh Po6.

4

Rai Hodiu Hi Posolih

1You nun, koyoa P6 Krist hi kong
podi-podoa gleh-glar lam rup-phap drah-rolo,
nun buol adoi-ai kung pal ma hotai-sonung
nun nga phon angui tamnga. Koyoa monih loi
hid kong podi-podoa gleh-glar lam gah rup-phap
drah-rolo, nun hi kotre klah song glai-sonoh,

2t6 hodum suoi do hodit l1am rup-phap
drah-rolo, nun buol adoi-ai rou 'buh hodiu tui
du ponuai ham-khiang ana monih, bloh hodiu
tui hotai-khiang Yang P6 Longi.

3 Koyoa dolhou throi, buol adoi-ai hi lohia 16
tu-horoi t6 nga du brua buol lang agah khiang
nga, you hodiu nga glai dri-sonoh bung-pokal,
hodiu tui duah du ponuai ham-khiang sou-joha,
alak-topai mobu-mobeng, mo-in mo-ai
léng-lang 'buh thou srip, song duh-dolbat du
rup-rak ngkor-sou bia.

4Tu 'buh buol adoi-ai 'buh gam song buol
gunu hodiu tui rai hoditu dri-sonoh bung-pokal
nun tra, nun buol gunu ma nga kroi-takotua
song dom borloi-sodia buol adoi-ai.

5 Bloh buol guniu rou pal akhan moblang wo
ponuail nin song Yang P6 Longi, P6 hi
rocang-loih t6 cahrofia monih hodiu song
monih motai.

6 Koyoa mung ponual nin bloh Ponuai-Siam
hi poto-akhan to du monih motai, t6 hodoi tu
kong cahrofia tui joi ana monih ming po-onah
gah rup-phap drah-rolo, buol gunu hi hodiu tui
Yang P6 Longil mung po-onah gah bonga.

Co Apan-Akoé Ponuai Broi-Soh Yang Po Longi

7Ponual lui-dut togro joi-phon hi jé bajo.
You nin modch-saih bé song thou tung-korhia
t6 igu-lai.

8 Dolhou bia, tokrah buol adoi-ai pal hiu
ponuai udn-ronam gou song abih hotai-hotian,
koyoa ponuail uén-ronam acing-tordou
robou-robou glai-sonoh.

9 Pal sormah-lonang hotai-hotian wa-ro goa,
juoi dom yuam.

10Yau arang lam buol adoi-ai angui bé
ponuai broi-soh droi hii d6-ma bloh duh brua
dua goi, you du monih ¢o apan-ako sang topa
sa hotai-hotian, khoh angui du ponual
anit-broi-soh Yang P6 Longi.

11Yah arang soi poto-moblang, nun
poto-moblang bé you akhan-tobia ponuail Yang
P6 Longi. Yah arang soi duh brua, n'n ma be
abih pran Yang P6 Longi broi bloh duh brua, t6
lam abih togrd mota Yang P6 Longi hud
mang-kocra kayoa Yang Jésu Krist. Yong lokou
ponual mang-kocra song gonap-gonuar morai
abih lam P6 rai podo rai 'buh lui. Amen.

Kong Gleh-Glar Podi-Podoa Koyoa PO Krist

12 0 buol adoi-ai uén-ronam, tu apui polong
gleh-glar truh t6 long-cruh buol adoi-ai, nin
juoi ma nga kroi-takotua you droi pap sa brua
kroi Crih.

13 Bloh buol adoi-ai hii po-onah lam ponuai
podi-podoa gleh-glar P6 Krist kar 1oi, nin
soh-sai bé kar nun, t6 ti ponual mang-kocra P6
hid rang-tobia, nin buol adoi-ai king rou hi
soh-sai prong.

14Yah buol adoi-ai kong potat-pomolou
koyoa angan P6 Krist, nin buol adoi-ai hu
longai-potuah, koyoa Bonga Socih-Sri
mang-kocra Yang P6 Longi do to ngo buol
adoi-ai.

15 Juoi hi arang soi lam buol adoi-ai kong
podi-podoa gleh-glar you monih pomotai
monih, you monih klé-blg, you monih
mosak-joha, halai you monih posormau lam
brua monih pokon.

16 Torbld wa, yah hi arang soi koyoa nga
monih pang-tui P6 Krist bloh kong podi-podoa
gleh-glar, nin juoi molou alah; bloh koyoa bé
angan nin moyom-poglong Yang P6 Longi la
siam rolau.

17 Koyoa tu-horoi cahrona hi truh bojo, toma
comrup bid mung sang Yang P6 Longi. Song
yah brua nun toma comrup mung buol gudroi,
nun ponuai hodoi lui du monih 'buh pang-duh
Ponuai-Siam Yang P6 Longi rou hoyou loi?

18 Song

“Yah monih ring-topa do kan-doman hu
dong-poklah,

Nun du monih 'buh pang-duh song du monih
glai-sonoh rot hoyou loi?” *

19 You nin, du monih kong podi-podoa
gleh-glar tui hotai-khiang Yang P6 Longi, ku
nga bé ponual siam song jao bonga-joa droi to
P6 Crong-Tobia, la Potau nga tui iou you
ponuai P6 dom poguan.

* 4:18 4:18 Podik Poto 11:31.

Brua-Phtin Song Torpuol Abo Yang P6 Longi

1 Dolha poyoa ponual poto-kokoi truh to du
monih gonuar-tha lam buol adoi-ai, koyoa
dolha kung la sa arang monih gonuar-tha, la
monih nga groh ming ponuai podi-podoa
gleh-glar P6 Krist, song kung la monih rou hi
po-onah lam ponuail mang-kocra kojé hi
rang-tobia.

2 Glang-Co bé torpuol abo bloh Yang P6 Longi
hd jao to buol adoi-ai. Nga bé brua nin 'buh
iou koyoa pokot-podar, bloh la koyoa soh-siam
hotai-hotian, 'buh iot koyoa ham duah
phun-hojung sou-brou, bloh la nga song abih
hotai-hotian.

3 Juoi ma gonuar bloh apan-ako du monih
Yang P6 Longi hi jao to buol adoi-ai, bloh la
nga kroh siam to abih torpuol.

4You nun, tu P6 apan-ako togro monih glang
abo tobia po'buh rup, buol adoi-ai rou hi
d6-ma kolmu-potau mang-kocra 'buh tu loi
lan-lohia.

> Du monih lo-oneh thun kung you nun roi,
pang-duh bé du monih gonuar-tha. Abih togro
monih ma bé ponual po-oneh rup bloh hodiu
song gol; koyoa Yang P6 Longi tamdra-wo song
monih yeh-droi poglong-rup, bloh broi ponuai
anit to monih po-oneh rup.

6 You nun, po-oneh rup bé to ala tongan
gonap-gonuar Yang P6 Longi, t6 truh tu-horoi
P6 hi nga-nin, P6 rou p6-podi buol adoi-ai.

7Jao bé abih togrd ponuai sonung ko-u droi
to Po, koyoa P06 jiang mit co-gar buol adoi-ai.

8 Hodiu be thou tung-korhia song
modoh-saih, monih mobai-tamdra song buol
adoi-ai la komlai-jinrak, you romong-sonuh
gorhum komrao, nau mor-krau tomdar buol
adoi-ai, co duah monih loi fiu hi rogoi 'bong
luon jiong.

9Do dong kojap bé lam ponual pang-tui bloh
tamdra-wd song nu, koyoa thou lai buol adoi-ai
droi do lam abih dun-ya, kung do kong ponuai
podi-podoa gleh-glar you droi roi.

10 Song hodoi tu buol adoi-ai pal kong ponual
podi-podoa gleh-glar lam sa-sit tu, Yang P6
Longi la P6 broi togr® ponuai anit-brai-soh,
kiung la P6 hid iou-rowah buol adoi-ai toma lam
ponuai mang-kocra rai podo rai P6 lam Yang
Jésu Krist, rup-phun P6 rotu nga to buol adoi-ai
tobia jiong wil-tol, kojap-kodong song broi
pran-khang to buol adoi-ai.

11Yong lokou gonuar apan-ako do abih lam
anih P06 rai podo rai 'buh lui! Amen.

12 Dolha gonum to Silwan, monih dolha co
you sa arang monih adoi-ai topa sa
hotai-hotian, wa sa-sit akhar ponual to
poto-kokoi buol adoi-ai, song nga groh to buol
adoi-ai thou lai ni bia la ponual anit-broi-soh
mung Yang P6 Longl. Do dong kojap bé lam
ponuali anit-broi-soh nun.

13 Torpuol Goh-Socih lam 'Babilén, du monih
gam hiu polih-rowah you buol adoi-ai roi,

poyoa ponual cua-rowang buol adoi-ai. Mak la
ana dolha lam P6 Krist king you nun roi.

14 Buol adoi-ai ma bé ponuail cua-rowang
uon-ronam bloh cua-rowang gou.

Yong lokou ponuai ring-longai do song abih
buol adoi-ai la du monih do lam P6 Krist!

